Fundi i Europés sé krishteré apo fundi i fesé?

Né Europé feja tanimé perceptohet gjerésisht si problem, sigurisht jo né gjirin e veté komuniteteve té
besimit. Sikurse e kemi diskutuar tjetérkund, ka tre fronte té dallueshme né kété betejé. Sé pari,
sekularistét e linjés sé ashpér: Pér ata, feja éshté né vetvete e neveritshme, por fokusi i tyre sot éshté
mbi ké&rcé&nimin gé parashtron Islami, dhe jo mbi Kishén. N dérkohé gé ky front sekular e sheh
Selefizmin si armikun e tyre numér njé, ka té ngjaré gé ai té mos jeté dashamirés ndaj kortezheve té
priftérinjéve dhe djelmoshave té altarit té veshur me petka té bardha dhe gé mbajné né duar kryge té
médha druri, apo ndaj judejve ortodoksé té cilét mbajné krelat anésore (payot) népér rrugét e
kryeqyteteve evropiane. Mé pas vijné identitarianét, pér té cilét Krishterimi éshté pazgjidhshmérisht i
lidhur me identitetin e Europés, por pér aq kohé sa nuk ndérhyn né jetén e tyre té pérditshme, nuk u
mban atyre leksione se si té duan fqinjin e tyre, apo nuk u predikon atyre né lidhje me etikén dhe
vlerat. Né fund, sigurisht, jané veté komunitetet fetare, té cilét besojné se feja e tyre (po r jo ajo e té
tieréve) éshté pjesé e zgjidhjes dhe jo problemi. Peshkopét francezé, pér shembull, cmojné parreshtur
laicitetin francez, dhe madje né njéfaré pike jané ofruar edhe si vullnetaré gé kété koncept t'ua

mésojné myslimanéve.[1]
Islami: Njé akslerator i ndryshimit fetar né Europé

Gjaté tridhjeté viteve té fundit, qé kur polemika e paré e “shamisé islamike” shpértheu né Francé né
vitin 1989, marrédhénia e Europés me Islamin ka dominuar pér dy arsye diskutimin rreth fesé. E para
ka té béjé me imigrantét myslimané té gjeneratés sé dyté, té cilét kané lindur né Europé. Shumé prej
tyre kérkojné gé Islami té pranohet né sferén publike, ndonése né forma mjaft t&€ ndryshme nga njéra
tjetra. Arsyeja e dyté lidhet me shfagjen e Islamit politik né Lindjen e Mesme, duke filluar me
Revolucionin Iranian té vitit 1979 dhe ndjekur nga ngritja e |évizjeve islamiste, si Véllazéria Myslimane,
dhe pérhapja e terrorizmit “té globalizuar’ népérmjet Al-Kaedés dhe Shtetit Islamik I1SIS. Revolucioni
Islamik i Iranit la njé gjurmé té thellé né mendjet peréndimore, por pati impakt té vogél mbi myslimanét
evropiané, ndérkohé qé fenomeni i radikalizimit politik dhe fetar né mbaré botén sunite ka patur pa
dyshim efektepér até gé sot éshté njé Islam i globalizuar.[2]

Synimi kétu nuk éshté gé té diskutohet “¢céshtja islame”, mbi té cilén ka patur diskutime dhe studime té
shumta, por gé té shqyrtohen lidhjet ndérmjet rregullimitté Islamit dhe ¢éshtjes fetare né pérgjithési.
Megjithaté, uné jam i bindur se, sikundérse tregon ky libér [ky éshté njé fragment nga libri i autorit,
sh.p.], kur vjen puna tek ¢éshtja fetare, ne merremi me tendenca afatgjata qé pararendin shfagjen e
céshtjes islame.

Kohét e fundit né Europé ka patur disa ¢éshtje rreth fesé, té€ mbarsura kéto me polemika, té cilat né
pamje té paré nuk kané asnjé lidhje me Islamin; pér shembull, ¢éshtja e krygeve né Itali. E megjithaté,
duke gené se céshtjet fetare né pérgjithési trajtohen né kornizén e “modalitetit té krizés”, ato priren gé
té gjejné zgjidhje nga parlamentet dhe gjykatat (né fund, nga Gjykata Europiane e té Drejtave té Njeriut
ECHR) nén njé trysni té forté nga opinioni publik i mobilizuar pérreth rasteve specifike. Hipoteza ime
éshté se rregullimii Islamit nga gjykatat pérbén riformésim té té gjithé skenés fetare né Europé, dhe,
pér kété arsye, con né rimendim té Krishtérimit, prej kohésh i shtyré né margjina nga sekularizmi dhe
kriza e brendshme e Kishés Katolike. Céshtja kétu éshté nése jané apo jo “islamofobe” (ky term éshté
tejet i mjegullt pér té gené vértet i dobishém) vendimet e marra nga Gjykata Europiane dhe tribunale té
tiera. Synimi éshté gé té studiohet impakti i tyre mbi marrédhénien e Europés me Krishtérimin. C’éshté
e vérteta, ky impakt éshté negativ pér Krishtérimin, pér shkak se ai mohon relevancén e fesé né
pérgjithési.

Né fakt, té gjitha vendimet lidhur me Islamin kané pasoja edhe pér Krishtérimin, dhe madje edhe mé
tepér pér Judaizmin. Ligjet e miratuara nga parlamentet e vendeve evropiane dhe vendimet egjykatave
gjegjése (t&é mbéshtetura nga Gjykata Evropiane e té Drejtave té Njeriut) ndahen né dykategori. Sé
pari, kemi ato gé vendosin rregulla mé kufizuese né lidhje me praktikén fetare népérgjithési, madje
edhe né qofté se objektivi i tyre parésor éshté gé té vendosen kufizime mbi Islamin.Kétu kemi kufizimin
e ekspoozimit té dukshém té té gjitha simboleve fetare né pjesé té ndryshme tésferés publike, dhe
vendosjen e ndalimeve mbi rrethprerjen dhe prerjen rituale té kafshéve. Sé dyti,kemi ato gé
pérforcojné apo afirmojné pérparésiné e njé identiteti té krishteré qé éshté esencialishtkulturor (ajo ¢cka
gjykatat gjermane e kané emértuar si Leitkultur): ruajtja e simboleve té krishtera néhapésirat publike,
duke pérjashtuar késhtu té gjithé té tjerét (né Itali dhe Bavari), ndalimi i minareve néZvicér, dhe késhtu
me radhé. Por té dyja kéto lloje té politikave kufizuese hasin njé sfidé té njéjté: atojané té detyruara gé
té respektojné liriné fetare. Si mund té pajtohen sekularizimi dhe liria fetare? Simund té pajtohet njohja
e Krishtérimit si fe shumicé me liriné pér feté e tjera?

Pavarésisht nga diversiteti i tyre, té gjitha kushtetutat evropiane pajtohen de facto mbi njé numér
pikash gé kané té béjné me fené. Ato té gjitha e njohin liriné fetare, qé nuk nénkupton vetém té drejtén
pér té mos u diskriminuar pér “identitetin” ténd (si pér racén dhe gjininé) apo thjesht té drejtén e gézimit
té lirisé sé besimit (si né rastin e njé opinioni politik apo filozofik), por gé gjithashtu pérfshin té drejtén
pér té praktikuar fené. Ligji mé kufizues né Europé, Ligji i vitit 1905 né Francé pér Ndarjen e Kishés
nga Shteti, Eshté mjaft i qarté: ai nuk pérzihet né ¢éshtjet e fesé (pikérisht sepse ka ndarje) apo né
besimin individual (i cili i pérket sferés private), por ka té bé&jé me “adhurimin”: me fjalé té tjera, me
praktikén fetare. Ndérkohé qé vendos limite mbi praktikén fetare, Ligji i vitit 1905 organizon se si kjo
praktiké manifestohet né sferén publike (ndértesat, kortezhet, postet e kapelanéve,simbolet fetare,
kémbanat, lutja né publik, liria pér té praktikuar fené, pérjashtimet ligjore si¢c éshté vula sakramentale
apo sekreti i rréfimit, etj...). Ai ligj nuk ndalon né asnjé ményré mbajtjen veshur té simboleve fetare né
hapésirat publike; priftérinjté qé kané mbajtur gjithashtu edhe poste publike si politikané, si Abbe Pierre
dhe Canon Kir, té dy té zgjedhur né post zyrtar shumé kohé mbas vitit 1905, nuk e kané pasur kurré té
ndaluar gé té veshin rasé né parlament (ndérkohé gé pér shumé vite, parlamentaret femra nuk e kishin
té lejuar gé té vishnin pantallona).

Kétu duhet té béjmé njé sqarim: parlamentet dhe gjykatat nuk kané certifikuarasnjéheré baraziné e
feve, por vetém kané parashkruar kufizime mbi liriné e praktikés fetare (dhe lirisé sé shprehjes).
Ndonjéheré ato mund té afirmojné té drejtén pér té ekspozuar simbolin e njé feje té vecanté
(Krishtérimit né kété rast) né kurriz té feve té tjera, né qofté se e para korrespondon me njé “kulturé”.
Né ményré té ngjashme, asnjé komunitet fetar nuk ka kérkuar baraziné e feve; ato thjesht duan
respektim té praktikave (kosherin, pér shembull) dhe besimet e tyre (pér té krishterét, e drejta pér
pérjashtime mbi bazén e ndérgjegjes, pér shembull, né lidhje me kryerjen e aborteve apo martesave
mes té njéjtés gjini, apo largimi nga puna i mésuesve té shkollave private katolike té cilét martohen
rishtazi mbas divorcit).

Né fakt, respektimi i lirisé fetare jo domosdoshmérisht nénkupton trajtim té barabarté té feve. Ka
religjione gé mund té jené feja zyrtare e shtetit (si né Danimarké dhe né Mbretériné e Bashkuar) ose ka
nga ato gé mund té kené njé status té vecanté (si¢c éshté regjistri automatik i martesave katolike nga
gjendja civile italiane, apo statusi ligjor i Krishtérimit dhe Judaizmit si korporata statutore né Gjermani).
Por, né njé ikje nga shteti i konceptuar sipas Traktatit té Vestfalisé, sot asnjé shtet nuk mund té
imponojé njé fe apo té interferojé né debatet teologjike. Shtetet as nuk mund té mbrojné ndonjé formé

té prozelitizmit fetar. Né kété drejtim, té gjitha shtetet jané asnjéanése, pérfshiré edhe ato gé kané njé
konkordat me Seliné e Shenjté. Kjo do té thoté se — pérkundér asaj gé mund té besojné ultra-
sekularistét francezé — zyrtarét e geverisé mund té marrin pjesé né evenimentet fetare pa sinjifikuar kjo
mbéshtetje pér até fe pérkatése, por kjo pér sa kohé gé ata nuk pérkrahin pérhapjen e njé mesazhi
fetar. Shtetet mund té pérdorin simbole té krishtera, si¢ éshté kryqi, por kjo duhet té jeté pér arsye
pastértisht kulturore, dhe jo me ndonjé géllim pér té prozelitizuar (kryget né flamurin britanik, ato
skandinavé dhe até zvicerian, pér shembull, nuk kané asnjé lloj mesazhi misionar).

Por ndarja midis teologjikes dhe politikes operon né té dyja kahjet. Njé gytetare franceze nuk mund té
padisé Kishén Katolike, né emér té barazisé mes burrave dhe grave té garantuarnga kushtetuta e
vendit té saj, nése Kisha refuzon gé ta pranojé até né seminar — té paktén, jo pér momentin. Kéto
céshtje ilustrojné se cfaré ka réndési kétu, sikundérse kemi pér ta paré mé poshté mé né hollési.

Shteti nuk mund té interferojé né punét e teologjisé, si pér shembull né interpretimin e njé verseti té
Biblés apo té njé ajeti t& Kuranit, por vetém né veprimet e njerézve gé mund té pretendojné frymézim
prej tij. Késhtu, askush nuk mund té flijojé birin e tij apo té saj pér Zotin, duke pretenduar se ka patur
njé revelaté, por ama veté Revelatave u éshté dhéné imunitet. Hapésira e vetém pér manovrim nga
ana e gjykatave éshté gé té vendosé nése mbrojtja e fesé (apo dhe e kulturés) cilésohet njé faktor
lehtésues apo agravues. Sipas intuités sime (gjé e cila lips konfirmim nga hulumtimet né
jurisprudencé), nga vitet 1990 deri né vitet 2010, ka patur njé zhvendosje nga e para tek e dyta. Sido
gé té jeté, kjo éshté qartésisht e vérteté pér sa i pérket gjymtimit gjenital feméror (FGM) pér sferén
kulturore dhe rrethprerjes pér religjozen.

Pérshpjetimi i sekularizimit té Europés nga ana e Gjykatave

Le té marrim né shqyrtim njé numér rastesh gjyqésore té pesémbédhjeté viteve té fundit té cilat
tregojné tendencat e gjera né ligjin europian.

Ligjet mbi simbolet fetare

Disa vende kané miratuar ligje pér té kufizuar mbajtjen e veshjes islamike. Né té gjithé Europén ka
patur njé tendencé né rritje pér té ndaluar burkén, gé nuk paragitet kurré si shprehje e njé praktike
fetare (kryesisht pér shkak se ajo éshté njé zgjedhje personale dhe jo njé obligim teologjik). Piké sé
pari, burka éshté ndaluar mbi bazén e argumenteve té sigurisé dhe pér arsyet e “té jetuarit sé bashku”,
duke shmangur né kété ményré céshtjen fetare.

Sa i pérket shamisé myslimane, natyra e saj fetare nuk ka té mohuar: teologé té shumté myslimane e
cilésojné até si njé obligim. Duke gené se shteti nuk mund té pércaktojé interpretimin e sakté té
Kuranit, ai duhet té pranojé se hixhabi éshté pérnjimend simbol fetar. Kjo i ka dhéné hov dy tipeve té
legjislacionit: ose hixhabi ekskluzivisht konsiderohet se pérbén problem, ose vendi i té gjithé shenjave
fetare duhet té rivlerésohet. Franca zgjodhi kété té dytén né vitin 2004 kur u miratua njé ligj qé
ndalonte té gjitha simbolet fetare né shkollat publike. Kjo ¢éshtje nuk ishte shfagur mé herét. Ndérkohé
gé simbolet e kirishtera apo judaike ishin té rralla, ato toleroheshin, dhe asnjéheré nuk pérkufizoheshin
me gartési. Ligji i shamisé nuk trajton baraziné e feve, por ¢éshtjen e shenjave fetare né pérgjithési.

Me pérjashtimin se, krejt papritmas, té gjitha simbolet fetare jané hequr nga hapésira té caktuara
publike né Francé: rasa e kapelanitkatolik (e cila, me théné té drejtén, praktikisht ishte zhdukur prej
kohésh), kipah judaike, turbanét sikh — madje, sipas ministrit Luc Ferry, edhe “kryget e médha asiro-

kaldeane” (né gofté se kryge té tilla kané ekzistuar vértet).[3] Dhe ¢’éshté e vérteta, etapa e radhés né
sekularizimin e sferés publike éshté duke u pérmbushur.

Tipi i dyté i vendimit ligjor mbi shaminé (né Gjermani dhe Zvicér) ndalon specifikisht vellon, apo
percen,islame né ndértesat zyrtare shtetérore dhe refuzon gé kété ndalim ta shtrijé tek shenjat e
krishtera, duke argumentuar se Krishtérimi éshté pjesé e kulturés dominante (Leitkultur). Kétu,
problemi parashtrohet ndryshe: sipas cilit parim mund té mbrohen simbolet e krishtera?[4]

Rrethprerja

Mé 7 maj té vitit 2012, né njé ¢éshtje kundér njé mjeku i cili kishte kryer njé rrethprerje tek njé fémijé
nga njé familje myslimane, gjykata e rrethit né Kéln té Gjermanisé vendosi gé rrethprerja tek meshkujt
pérbén l1éndim fizik té réndé, madje edhe né gofté se kryhej nga njé mjek, nése kjo nuk bé&hej pér arsye
mjekésore. Dy argumente u paraqitén pér té justifikuar kété vendim: rrethprerja éshté: 1) njé dhunimi
integritetit fizik té fémijés; dhe 2) njé shkelje té drejtés sé tij pér liri fetare, pasi ajo i imponohet fémijés
si njé shenjé e pakthyeshme fetare té cilén ai nuk ka gené né gjendje gé ta zgjedhé. Argumenti i paré
angazhohet me njé konflikt klasik midis té drejtave konkurruese: liria fetare dhe integriteti fizik. Por e
dyta éshté mé origjinale dhe shumé mé domethénése, pér shkak se ajo e vendos liriné fetare té
fémijés kundér asaj té prindérve: “Trupi i fémijés ndryshohet né ményré té pandregshme dhe té
pérhershme nga njé rrethprerje. Ky ndryshim bie ndesh me interesat e fémijés pér t& marré mé voné
vendime mbi besimet e tij fetare.”[5]

Liria fetare kétu pérkufizohet si ngushtésisht individuale: Fémija duhet té lejohet qé té rritet pa u
indoktrinuar nga njé fe e caktuar, e cila duhet té jeté vetém njéri nga opsionet. Pas mbrojtjes sé lirisé
fetare shtrihet njé ripérkufizim i asaj se ¢faré éshté feja — nuk éshté mé as tradité e as bashkési, por
njé zgjedhje midis disa mundésive té shumta. E théné thjesht, liria fetare mund té ushtrohet vetém né
njé mjedis té sekularizuar dhe fetarisht té sterilizuar, né ményré té atillé gé zgjedhja e njé personi né
moshé madhore nuk duhet t'i nénshtrohet asnjé trysnie apo shtréngimi.

Pa dyshim, rrethprerja mund té denoncohet mbi bazén e argumentit té paré. Megjithaté, duhet pranuar
se argumenti i dyté e privon fené nga ¢do dimension hyjnor apo historik. Ai déshton gé té afirmojé
asnjéanésiné e shtetit né punét e fesé, dhe né vend té késaj instalon relativizmin si doktriné zyrtare.
Kisha Katolike e rroku menjéheré fillin e ¢céshtjes: Kardinali argipeshkv i K&lnit, Joachim Meisner, tha
se vendimi i gjykatés po krijonte njé ‘detyré shtetérore pér té€ mbrojtur fémijét kundér zgjedhjes sé
prindérve té tyre’.[6] K&tu sérish, ne i jemi kthyer debatit né lidhje me modelin e familjes.

Né vijim té kundérshtimit nga bashkésia judaike, vendimi u anullua nga njé ligj gé u miratua né
Bundestag (nuk duhet harruar se njé nga vendimet e para té regjimit nazist ishte ndalimi i rrethprerjes
dhe prerjes rituale té kafshéve). Megjithaté, kjo nuk e bén vendimin fillestar krejt pa vend, duke gené
se parlamenti nuk kontestoi argumentimin e gjykatés. Parlamenti mori njé vendim politik dhe jo juridik
duke theksuar se bashkésité judaike dhe myslimane nuk duhet té pengohen gé té jetojné né Gjermani.
Por né vende té tjera gé nuk u jané nénshtruar késaj censure politike, fushatat kundér rrethprerjes dhe
prerjes rituale té kafshéve jané né shkulm. Islanda e ndaloi rrethprerjen né vitin 2018, dhe njé ndalim i
mundshém éshté duke u shqyrtuar seriozisht né vendet skandinave.

Prerja rituale e kafshéve

Mé 17 shkurt té vitit 2018, Danimarka ndaloi (apo reduktoi, sipas variantit zyrtar) procesin e prerjes

rituale pér mishin kosher dhe hallall. Argumenti i pérdorur éshté ai i vuajtjes sé kafshéve, duke i dhéné
hov njé konflikti klasik té té drejtave, né té cilin drejtim ministri danez i bujgésisé, Dan Jorgensen,
thuhet se ka pretenduar gé “mirégenia e kafshéve éshté pérpara fesé”.[7] Kjo nuk duhet paré thjesht si
njé shprehje e hollé e anti-semitizmit apo Islamofobisé (ndonése pikérisht ky éshté motivimi i njé pjese
té atyre gé jané né mbrojtje té ndalimit). Lévizja e té drejtave té kafshéve po pérhapet né mbaré
Europén, dhe po béhet gjithnjé e mé radikale, ndérsa ka filluar té sulmojé kasapét hallall e jo-hallall pa
dallim, por edhe laboratoret farmaceutiké, gjuetarét, punishtet e gézoféve, dhe mish-ngrénésit né
pérgjithési.

Kétu, sérish, po pérvijohet njé ndryshim antropologjik vendimtar. Po vihet né diskutim hierarkia e té
drejtave natyrore duke rrézuar dallimin mes njeriut dhe kafshés, dallim ky gqé ka pasur rrénjé dukshém
té thella pérgjaté gjithé tradités sé krishteré dhe asaj peréndimore. Peréndia i Zanafillés i krijoi kafshét
pérpara njeriut, por ai i porositi dy heré Adamin dhe Evén gé té sundonin mbi to.[8] Dekarti pohonte se
njeriu dhe kafsha jané té diferencuara nga aftésia e njeriut pér t&€ menduar — cogito. Antropologjia
moderne ka pérkufizuar se kultura lind nga shképutja prej natyrés.

Shkrirja e kétij kufiri ecén krah pér krah me pérdorimin né rritje té& evolucionit dhe etologjisé (studimi i
sjelljes sociale té kafshéve) né pérligjjen e praktikave njerézore, gé nga monogamia e deri te poligamia
dhe madje edhe deri te pérdhunimi, duke flakur késodore tutje debatin mbi vlerat. Ai gjithashtu pérkon
me hulumtimet lidhur me inteligjencén artificiale gé punojné pér té krijuar genie autonome gé jané té
afta té arsyetojné, dhe gé do té shiheshin si té pavarura nga njerézit.

“Njeriu nuk éshté as éngjéll as kafshé,” ka théné Paskali. Sot hierarkia e tij po shembet, teksa njerézit
po humbasin pozitén e tyre midis kafshés me dinjitet dhe éngjéllit té ftohté té algoritmeve. Shpérbérja e
kétij rendi natyror éshté njé tjetér zgjerim i sekularizimit.

Blasfemia

Organizatat islamike dhe té krishtera kané béré pérpjekje gé té ndalojné vepra dhe punime té
caktuarame argumentin e “blasfemisé”. Nocioni i blasfemisé, apo fyerjes ndaj Zotit, shpérfaq dy rende
krejtésisht té ndryshme: té shenjtén dhe profanen. (Me pérkufizim, nuk éshté e mundur gé té béhet
blasfemi ndaj profanes, por vetém ta fyesh apo ta tallésh). Duke gené se vendet sekulare nuk e
pranojné kété hierarki, legjislacioni né kéto vende nuk mund té adoptojé nocionin e blasfemisé. Né
vijim té ¢éshtjes sé Vargjeve Satanike, njé roman nga Selman Rushdiu i botuar né vitin 1988 gé c¢oi né
demonstrata té dhunshme dhe né njé fetva qé e dénonte me vdekje Rushdiun, ato pak vende
evropiane gé kishin ende ligje gé ndalonin blasfeminé — ndonése, ligje té tilla nuk ishin pérdorur prej
kohésh, si né Mbretériné e Bashkuar — nxituan gé té shfugizonin nenet né fjalé.

Mjaft cuditérisht, ka patur raste kohét e fundit, madje edhe né Francén ultra-sekulare, ku jané pérfshiré
edhe gjykatat. Rasti mé interesant, i cili nuk u rrézua nga Gjyakata e Kasacionit pér shkak se nuk u bé
asnjé apelim, éshté ankesa e paragitur nga njé organizaté katolike kundér kompanisé sé modés
Marithe et Francois Gribaud né vitin 2005. Faktet jané té garta: njé kompani reklamash pér firmat e
veshjeve vendosi postera né rrugét e Parisit me njé skené qé ishte njé parodi e pikturés sé Leonardo
da Vinci-t, Darka e Fundit (1498), ku apostujt e Krishtit ishin zévendésuar me vajza té veshura pak.
Gjykata e dénoi reklamén me arsyetimin e méposhtém:

Vendimi pér té shfaqur kété poster madhéshtor né zona publike éshté njé akt i panevojshém dhe
agresiv i ndérhyrjes né besimet mé té thella té njerézve... Mendjelehtésia e skenés, pér mé tepér,

shkatérron té gjithé natyrén tragjike gé éshté e genésishme né ngjarjen e paré té Pasionit té Krishtit....
Fyerja gé i béhet katolikéve éshté shumé mé e madhe se géllimi i déshiruar komercial.

Dy vérjetje dalin né pah. Sé pari, gjykata nuk tha se posteri ishte njé parodi e da Vinci-t (gé éshté
sigurisht késhtu, pasi piktura né fjalé éshté shumé mé e mirénjohur se sa pasazhi né Ungjillin e Lukés),
por se posteri ishte njé parodi e Jezusit dhe e apostujve. Duke injoruar gé Leonardo da Vinci éshté njé
artist i madh dhe se vepra e tij pérkejt kujtdo, jo Kishés, pércohet, pra, njé mohim i nénkuptuar i
dimensionit kulturor té pikturés. Me fjalé té tjera, Kisha pak a shumé e pa té pérshtatshme gé t'i jepte
vetes té drejtat e autorit té Darkés sé Fundit, pra, mbi ¢do paragitje té institucioit t& Eukaristisé, pér
shkak se ajo éshté njé dogmé tesenciale. Né kété ményré, veté koncepti i kulturés sé krishteré u
mohua, me refuzimin e idesé se njé element me origjiné fetare mund té zhvendoset né njé kontekst
kulturor profan ku besimtarét dhe jo-besimtarét pa dallim mund ta shijojné até pa u kérkuar atyre gé té
tregojné certifikatén e tyre té pagézimit. Kjo ka efektin gé e rrénjos shképutjen midis shénjuesit fetar
dhe shénjuesit kulturor, duke gené se heq mundésiné gé té jené njékohésisht té dyja né njé vepér.
Shkurtimisht, gjykatat shérbejné pér té ratifikuar dekulturimin e sferés fetare, apo sé paku pér té
déshmuar njé té tillé.

Por dimensioni i dyté éshté edhe mé interesant. Gjykata nuk penalizoi fyerjen ndaj té shenjtés,
domethéné, ndaj Krishtit (té cilin ajo nuk mund ta konsiderojé njé subkejt té ligjit mé shumé se sa
Profetin Muhamed), por vuajtjen e shkaktuar mbi burrat dhe graté fetare. Céshtja nuk ka té béjé me
blasfeminé, por gjykata e sekularizon dimensionin e té shenijtés; ne nuk po flasim mé pér shkelje
kundér té shenjtés, por pér déme gé jepen pér vuajtjen e individéve. Né linjé me vlerat e viteve 1960,
kjo vuajtje cilésohet e papranueshme, duke gené se individi ka té drejté té jeté i lumtur, té keté page té
brendshme, dhe té thjesht té lihet rehat. Kjo éshté dicka mjaft e ndryshme ngasensi i gjallé i tragjikes
gé gjejmé né Ungjill. Né kété ményré, né kété lloj gjykimi, gjykata sekularizon shpirtin.

Revokimi i imunitetit té klerit

Komunitetet e besimit té té gjitha bindjeve fetare nuk jané mé né gjendje gé té imponojné mbi
shogériné “céshtjet e tyre morale té€ panegociueshme”. Si rrjedhojé, ato nuk pretendojné pérjashtime
pér arsye té ndérgjegjes,té cilat do t'u lejonin atyre gé t&é mos jené té detyruar té veprojné né pérputhje
me obligime té caktuara statutore gé jané né kundérshtim me besimet e tyre. Kéto ¢éshtje vendosen
nga gjykatat rast pas rasti, por né térési, sekularizmi po ndérhyn edhe aty. Edhe né SHBA, ku Gjykata
Supreme mbajti anén e njé furrtari nga Kolorado i cili refuzoi gé té bénte njé torté dasme pér njé cift gay
, Népunésve shtetéroré u mohohet e drejta pér té mos Iéshuar licensa pér martesat mes té njétés gjini.

Mbrojtja gqé Kisha u ka béré priftérinjve pedofilé dhe pengimi i mépastajmé i hetimeve nga ana e saj
kané rezultuar me pasoja shkatérrimtare pér autoritetin e saj. Jo vetém gé éshté rrénuar reputacioni
dhe imazhi i saj (si mund t& mbajé leksione mbi abortin dhe shenjtériné e jetés kur mbulon abuzimin
me fémijét?), por gjithashtu skandalet kané nxitur publikun dhe autoritetet qé té sfidojné aspekte té
téra té sferés fetare. Shembulli mé i qarté i késaj éshté né Australi, ku né gershor té vitit 2018
Asambleja Legjislative miratoi ligje qé u kérkonin priftérinjve té thyenin vulén e sekretit té rréfimitpér
rastet gé kishin t& bénin me abuzimin me fémijét. Kjo masé ka sensitivitete té larta duke pasur
parasysh ngurrimin e Kishés pér té raportuar priftérinjté fajtoré. Por, si¢ vihet né dukje nga argipeshkvi
i Kanberrés, Christopher Prowse, ajo éshté gjithashtu “njé ndérhyrje né jetén sakramentale té Kishés,”
[9] pasi rréfimi éshté njé kusht pér marrjen e Eukaristisé dhe, rrjedhimisht, té shpétimit. Né qofté se njé
mékatar nuk rréfen nga frika se do té raportohet, atéheré veté géllimi i Kishés — garantimi i shpétimit té

shpirtérave — vihet né rrezik. Disa mund té thoné se ky ndalim prek vetém rastet e abuzimit seksual,
por duke pasur parasysh kérkesén pér transparencé né rritje né shogeérité tona, lista e krimeve dhe
kegbérjeve gé revokojné vulén e sekretit té rréfimit me siguri gé do té béhet mé e gjaté, derisa vetém
ata gé béjné mékatin e masturbimit do té shpresojné gé té gjejné shpétim té pérjetshém.

Né qofté se, né kété rast, Kishés nuk i ngelet tjetér vetém se té fajésojé veten, rezultati éshté né linjé
me hipotezén time né lidhje me zgjerimin e sekularizimit dhe dekristianizimit né Peréndim. Né rastin e
rréfimit, fuqgité sekulare refuzojné té marrin parasysh ¢éshtjen teologjike, gé éshté né linjé me rolin e
tyre. Por ka gjithnjé e mé tepér situata né té cilat opinioni publik, kryesisht i dekristianizuar, po kérkon
gé fuqité sekulare té ndérhyjné né teologji. Né vitin 2009, né qytetin Recife né Brazil, njé vajzé nénté
vjecare, e cila ishte pérdhunuar nga njerku i saj dhe kishte ngelur shtatzéné me binjaké, iu nénshtrua
abortit pér arsye mjekésore. Argipeshkvi i Recifes, Jose Cardoso Sobrinho (i eméruar nga Gjon Pali Il
né vitin 1985 pér té zévendésuar peshkopin progresist Dom Helder Camara) ¢ckishéroi si nénén e
vajzés ashtu dhe mjekun, por mé voné térhoqi ¢ckishérimin pér nénén pér shkak se (nén trysni nga prifti
i famullisé) ajo pretendoi se kishte ndryshuar mendim né lidhje me dhénien e pélgimit pér abortin.
Publiku reagoi duke shprehur zemératé, aq mé tepér qé pérdhunuesi nuk ishte ¢kishéruar. Argipeshkvi
mé pas sqgaroi se sipas ligjit kanonik, aborti, qé pér Kishén éshté vrasje, &shté shumé mé i réndé se
pérdhunimi. Kjo deklaraté shkaktoi njé skandal. Shumé pjesétaré té Kishés denoncuan mungesén e
dhembshurisé sé peshkopit, por e béné kété pa véné né diskutim hierarkiné e mékateve gé ai kishte
paraqitur né pérputhje me ligjin kanonik. Késhtu, jané shfaqur dy boté diametralisht t& kundérta sa i
pérket vlerave. Debati publik mbi abortin éshté pérsosmérisht normal, por debati mbi ¢kishérimin éshté
shumé mé befasues: pérse shgetésohen jo-besimtarét lidhur me shpétimin e shpirtit té dikujt? Pérse té
mos dénohet thjesht géndrimi i Kishés ndaj abortit? Pérse t'i kérkohet Kishés gé té béjé ndryshime né
teologjiné e saj kur ai gé bén kérkesén nuk éshté pjesétar i saj? Pérse kérkohet Eukaristia pér té gjithé?

Ndérhyrje té tilla té sekulares né teologji prekin té gjitha feté. Ndér judejté praktikanté, halakha
pércakton se njé grua gé kérkon divorcin duhet té marré njé leje té shkruar nga bashkéshorti i saj,
dokumenti get,pa té cilin ajo nuk éshté e autorizuar gé té martohet sérish. Gjykatat civile nuk duhet té
merren me kété problematiké, por megjithaté, madje edhe né Francé, ndonjéheré ato ndérhyjné me
arsyetimin e démit moral. Né té njéjtén kohé teksa njeh peshén e fesé, kjo gasje gjithashtu e “zbut” dhe
e psikologjizon até, duke operuar nisur nga presupozimi se besimi né vetvete pérbén pésim démi.[10]
Sa i pérket Islamit, njé peticion i kohéve té fundit né Francé béri thirrje gé ajete té caktuara té higeshin
nga Kurani, sigurisht pa kérkuar hegjen e verseteve té ngjashme né librat e Eksodit apo Levitikut.[11]
Por edhe sikur hartuesit e peticionit ta kishin béré njé gjé té tillé, problemi do té mbetej po i njéjti: té
kérkosh korrigjimin e njé teksti té shenjté do té thoté té afirmosh relativitetin e ¢do shpalljeje fetare. Kjo
minon té vértetén fetare; kjo e sekularizon até. Té diktosh gé normat fetare té jené né linjé me normat
sekulare éshté problematike né njé demokraci liberale, pasi njé gjé e tillé mohon faktin se feja éshté
religjoze (geveria kineze, gé zbaton kété parim pa dallim pér myslimanét dhe katolikét e vendit, nuk e
ka njé problem té tillé).

Rregullimi burokratik

Njé tjetér dimension mé diskreti sekularizimit ka té béjé me rregullimin, dhe shpaloset vecanérisht né
vende gé kané njé tradité sekulare té forté. Né Francé&, pér shembull, ligji i vitit 2004 gé ndalon
simbolet e dukshme fetare né shkolla éshté intepretuar me njé zell té tepruar , me fundet gé jané
interpretuar si tejet té gjaté dhe bandanat [shamité sportive gé mbahen né koké sh.p.][12]qé jané
trajtuar si shenja fetare (mjekrat i kané shpétuar ndalimit pér shkak se hipsterétu japin atyre

kredenciale sekulare). Pothuajse gjithcka rrezikon gé té shihet si fetare. Burkini, gé nuk gjendet askund
né Kuran apo né hadithet e Profetit, apo madje edhe né plazhet e Arabisé Saudité, trajtohet si shenjé
fetare, sic ndodh edhe me mos-ngrénien e mishit né mensat e shkollave. Obsesioni me fené bén qé
feja té shihet kudo, duke rezultuar né rregullime té tej mase té zellshme.

Njé shembull interesant mund té gjendet né burgjet franceze. Ligji i vitit 1905 mbi Ndarjen e Kishés nga
Shteti e detyron shtetin gé té€ emérojé kapelanéné burgje. Kur né dekadén e paré té mijévjecarit té ri u
bé e qarté se burgjet ishin béré njé vatér e radikalizimit islamik, administrata e burgjeve ra dakord pér
futjen e prezencés sé kapelanévemyslimané. Por, njélloj si té gjithé kapelanéte tjeré, ata nuk e kishin
té lejuar gé té kontaktonin té burgosurit me inisiativén e tyre, nga frika se kapelanét do té
prozelitizonin.Kjo nuk ka shumé kuptim, duke gené se arsyeja pérse fillimisht u kérkuan shérbimet e
kapelanéve myslimané ishte gé ofrohej njé alternativé ndaj konvertimeve té té burgosurve né
Selefizém. Rezultati éshté se, né emér té laicitetit, dhe pér shkak té frikés sé prozelitizmit, kapelani
supozohet té presé né zyrén e tij gé té vijé njé i dénuar e té béjé njé kérkesé té shkruar pér t'u takuar
me té, gjé gé sigurisht ndodh shumé rrallé. Ndérkohé, Islami radikal shtohet népér burgje, i pérhapur
nga veté té burgosurit.

Intensiteti i praktikés fetare cilésohet shenjé e radikalizimit, si¢ éshté evidente kjo né udhézimin pér
pikasjen e sjelljes readikale botuar nga geveria franceze né shkurt té vitit 2018.[13] Né krahun tjetér,
shkelja e normave fetare shihet si shenjé moderimi: “Ai éshté mysliman, por pi alkool” pérdoret shpesh
njé argument pér té vértetuar se njé aplikant pér njé vend pune nuk éshté ‘radikal’. Myslimané té
shumté aplikojné pér t'u béré transportues bagazhesh né aeroportin Charle-de-Gaulle, duke pasur
parasysh aférsiné me Seine-Saint-Denis gé ka komunitete t&€ médha arabe dhe sub-sahariane, dhe
késhtu, kur policia kryen njé hetim pér té miratuar lejene tyre té sigurisé, njéra nga pyetjet e para ka té
béjé me praktikén fetare. Ményra mé e miré pér té kaluar intervistén pa véshtirési éshté gé té
pérmendet spontanisht konsumi i alkoolit: njéra nga rastet e rralla kur pirja e alkoolit e bén mé té lehté
marrjen e njé vendi pune.

Té gjitha kéto raste tregojné se si sekularizmi po ¢rrénjos madje edhe shenjén mé té lehté té
religjozitetit nga arena publike, se si kontribuon pér té zbrazur hapésirén publike nga ¢do spiritualitet,
por gjithashtu e deklason fené jo né sferén private (ku, me pérkufizim, ajo e ka vendin), por né
margjina, ku ajo fare lehté mund té bjeré né duart e radikaléve.

Mbrojtja e identitetit t& krishteré: njé kontribut pér sekularizimin

Né disa rrethana, gjykatava u éshté kérkuar gé té pércaktojné nése duhet béré njé argumentim pér
eksepcionalizmin e krishteré. Kjo jo vetém gé do té konfirmonte se parimi i lirisé fetare nuk nénkupton
barazi té feve, por do té theksonte gjithashtu se Krishterimi éshté njé pjesé integrale e kulturés
dominante té Europoés, duke nénkuptuar se prania e tij né sferén publike do té ishte njé ¢éshtje e
sigurté, pavarésisht nga feja dhe praktika fetare e europianéve.

Eshté e garté se sot ka pabarazi ndérmjet feve né Europég, por kjo gjithashtu reflekton historing,
kulturén e sé shkuarés dhe demografiné. Autoritetet myslimane zakonisht ndjekin modelin e
bashkésive judaike, té cilat kané pérgafuar statusin e tyre si pakicé. Asnjé besimtar nuk kérkon gé njé
gjysméhéné apo ylli i Davidit té vendoset né krah té ¢cdo kryqi gé shfaget né publik apo gé ditét e
pushimeve zyrtare té pérfshijné cdo festé fetare apo gé vende té krishtera té riemértohen[14] (ndryshe
nga anti-racsitét, té cilét argumentojné pér ndryshimin e emrave si pjesé e “dekolonizimit” t&
ndértesave dhe hapésirave publike). Mé sakté, kérkesat pér barazi vijné nga qarget multikulturaliste, té

Page 9
Artikull - Erasmusi



cilat jané ekuivalenti demokratik i identitarianéve populisté.[15] Té dyja grupet i shohin shenjat fetare si
shénjues kulturoré, qé éshté arsyeja pérse té parét kémbéngulin mbi baraziné ndérmjet simboleve dhe
té dytét kémbéngulin mbi supremaciné e simboleve té krishtera. Béhet fjalé pér njé kérkesé thellésisht
sekulare né até se ajo i jep réndési té barabarté gjithckaje gé buit brenda sferés fetare, duke flakur
késhtu tutje piképamjen e té besimtaréve té ¢do bindjeje, pér té cilét simbolet fetare kané té béjné me
transhendencén dhe jo me imanencén, dhe me té shenjtéruarén dhe jo me mundanen, apo késo-
botésoren. Megjithaté, shqyrtimi i jurisprudencés dhe vendimeve nga Gjykata Europiane e té Drejtave
té Njeriut tregon se sa heré qé Gjykata mbron trajtimin e barabarté té feve né favor té Krishtérimit, ajo
e bén kété gjithmoné duke e reduktuar shenjén e krishteré né njé shénjues pastértisht kulturor.

Velloja myslimane dhe velloja e murgeshés

Né rastin e Fersheta Ludin, njé¢ mésuese sé cilés iu mohua njé vend pune né Shtutgart né vitin 1998
pér shkak ajo mbante veshur njé shami, né fund té procedimeve té ndérlikuara gjygésore, parlamenti
né Baden-Vyrtembereg miratoi njé ligj gé mandatonte neutralitet politik dhe fetar pér mésuesit, por gé
bénte pérjashtime pér “besimin e krishteré dhe besime té tjera tradicionale peréndimore”.[16] Njé
mésuese murgeshé mund ta mbante veshur vellon e saj, por njé mésuese myslimane duhet ta higte
shaminé. Gjykata Kushtetuese Federale e Gjermanisé pérfundimisht e rrezoi kété gjykim juridik, por
arsyetimi i parlamentit pérdoret ende mjaft shpesh pér té vendosur kufizime mbi Islamin, si njé “fe” e
huaj. Sikundérse e kemi diskutuar, problemi éshté vlerat e krishtera dhe vlerat peréndimore nuk
pérkojné mé me njéra tjetrén. Kjo shpjegon referencén e mjegullt ndaj “traditave kulturore”, a thua se
vlerat e krishtera pérkufizohen vetém si shénjues kulturoré.

Minaret né Zvicér

Né néntor té vitit 2009, geveria zviceriane miratoi njé ligj gé ndalonte ndértimin e minareve, dhe kjo né
vijim té rezultateve té njé referendumi. Padyshim, rasti né fjalé do té shkojé edhe né Gjykatén
Evropiane té té Drejtave té Njeriut herét a voné. Duke gené se kushtetuta zviceriane garanton liriné
fetare, e vetmja ményré pér té ndaluar minareté éshté qé ato té paragqiten si kulturore dhe si jo-
thelbésore pér ritet e adhurimit. Té paktén késaj here, éshté késhtu: minaret, té cilat nuk kané
ekzistuan né kohén e Muhamedit, u frymézuan fillimisht nga kambanoret e krishtera. Ato nuk jané
kurrsesi njé aspekt thelbésor i kryerjes sé obligimeve fetare. Té gjitha obligimet rituale té fesé mund té
plotésohen pa minare, dhe xhamité pa minare nuk preken nga ndalimi, késhtu gé nuk ka asnjé shkelje
té lirisé fetare. Ndalimi mbi minareté si objekte ‘kulturore’ justifikohet me arsyetimin se ato bien ndesh
me arkitekturén dhe peizazhin zvicerian, aspekte kéto té kulturés zviceriane. Argumenti i shtetit
zvicerian ndihmon gé Islami té dekulturalizohet dhe késhtu, paradoksalisht, e bén até mé té
pajtueshém me Europén. Nuk mund té ndértohen mé xhami turke né Zvicér, por asgjé nuk e ndalon
tashmé ndértimine xhamive zviceriane (me kullé sahati, pér shembull). Rrjedhojé tjetér éshté se Islami
nuk krahasohet me Krishtérimin si fe, por me njé estetiké kulturore peréndimore, e cila, si¢ e kemi
paré, éshté né shumé aspekte né kundérshtim me normat e krishtera. Jodeli(jololehihi-ja e malésoréve
gjermaniké jugoré)né vendté ezanit: ku e ka kitsch-i limitin e fundit? Sérish, sekularizohet Krishtérimi
pér té luftuar Islamin.

Céshtja e kryqit[17]

Né Italiné e viteve 1950, situata politike dhe sociale ishte ekstremisht e polarizuar, sic ishte né Francé,
me njé parti té forté komuniste, njé parti demo-kristiane dhe dy shoqéri civile gjegjése. Kryget mund té
shiheshin né klasat e shkollave. Asnjé zyrtar i zgjedhur komunist nuk ka kérkuar ndonjéheré gé ato té

higen. Duhej njé ateiste finlandeze, e shgetésuar pér ndikimin e démshém té kryqgit mbi té birin e saj,
gé céshtja té pérfundonte para Gjykatés Evropiane té té Drejtave té Njeriut né vitin 2009. Argumenti
ishte se prezenca e kryqit ishte né vetvete njé formé prozelitizmi. Pér té justifikuar praniné e kryqit,
avokatét e geverisé italiane e pérkufizuan até thjesht si njé simbol kombétar té kulturés italiane, me
argumentin se nuk mund té sendértohej se pérbén prozelitizém duke gené se nuk ka aspak té béjé me
fené. Né syté e geverisé italiane, né thelb kryqi éshté shndérruar thjesht né njé dru té gdhendur me
pérmbajtje kulturore. Shteti fitoi, por peshkopét u shgetésuan me té drejté gé njé simbol fetar mund té
pérngjasohej késisoj me njé objekt kulturor.[18] Sérish, kauza e kryqit u fitua, por gjaté kétij procesi feja
u sekularizua. Késisoj, ose favorizohet kultura dhe sakrifikohet feja, ose feja merr pérparésiné dhe
kultura béhet irelevante. Si né rastin e skenave té lindjes sé Krishtit né Francé,[19] transformimi i kryqit
né njé objekt kulturor don té thoté se ne nuk jemi duke folur me pér fe.

Feja dhe Gjykata Evropiane e té Drejtave té Njeriut

Né pérmbledhjen e mésipérme té vendimeve té Gjykatés Evropiane, éshté e garté se né rastet gé
pérmbajné problematika fetare, Gjykata aplikon né masé dérrmuese parimin e subsidiaritetit,
domethéné, duke u lejuar shteteve qé té trajtojné té gjitha ¢céshtjet qé ato jané né gjendje té
manaxhojné pa asistencén e njé autoriteti mé té larté né nivel evropian. Si rrjedhojé, Franca mund té
ndalojé burkén — njé ligj ky gé&, sipas Gjykatés, pérbén njé shkelje té lirisé fetare — pér shkak se
koncepti i “té jetuarit té& sébashku” éshté njé element i kulturés franceze, sikurse éshté laiciteti.

Njé fe, né kété rast Krishtérimi, mund té keté pérparési vetém né qofté se ajo korrespondon me
kulturén mbizotéruese (Leitkultur). Késhtu, Gjykata e ka ratifikuar fené si njé aspekt té& kulturés
kombétare dhe éshté pérmbajtur nga dhénia e njé pérkufizimi té pérgjithshém pér liriné fetare. Si
ndalimi i burkés né Francé ashtu dhe tolerimi i kryqit né Itali justifikohen mbi bazén e “kulturés
kombétare”: francezét jané sekularisté dhe italianét jané katoliké. N& emér té parimit té subsidiaritetit,
[20] Gjykata jo vetém gé e refuzon idené gé Europa éshté e krishteré, por gjithashtu refuzon idené e
njé kulture dominante fetare né Europé duke ua atribuar si fené ashtu dhe sekularizmin kulturave
kombétare. Duke reduktuar fené né kulturé, ajo e sekularizon até.

Vendimi i Gjykatés Europiane i 23 tetorit 2018 (E.S. kundér Austrisé), gé la né fugi dénimin nga ana e
gjykatés austriaketé njé gruaje e cila e quajti Profetin Muhamed “pedofil”, pérmbledh perspektivén e
Gjykatés. GJEDNJ (ECHR) dha tre argumente né linjé me shembujt e dhéné kétu: 1) sipas parimit té
subsidiaritetit, cdo vend ka té drejtén pér té pasur legjislacionin e tij né lidhje me fené, njé argument ky
gé ruan kontrollin politik mbi sferén religjoze; 2) éshté detyra e shtetit gé té garantojé harmoniné
sociale dhe bashkéjetesén pagésore midis grupeve, dhe rrjedhimisht té kontrollojé “nxitjen e urrejtjes”;
3) akuza e béré nga e akuzuara fyente ndjenjat religjoze té besimtaréve.

Pa ringjallur aspak krimin e blasfemisé (té cilin ajo shprehimisht e refuzoi), Gjykata shpérfilli géllimisht
dimensionin e shen;jté té fesé; madje ajo e reduktoi fené né njé “ndjenj&” dhe komunitetin e besimit né
njé kategori té individéve té identifikuar nga njé tipar: racé, gjini, apo fe. Késhtu, Gjykata e sekularizon
sferén fetare duke e vendosur até né krah té kategorive té tjera profane, dhe, né linjé me Traktatin e
Vestfalisé, geverisjen e késaj sfere ua beson shteteve sekulare.

Né qofté se vendi i Krishtérimit né shogéri po péson tkurrje, kjo po ndodh pér shkak se, krahas
tendencés sé gjeré té sekularizimit, nevoja pér té kufizuar rolin e Islamit shkon deri aty sa té reduktohet
roli i sferés fetare né pérgjithési. Né té njéjtén kohé, déshira pér t& promovuar identitetin e krishteré si
njé mjet pér té kundérpeshuar rritjen e Islamit rezulton né sekularizimin e shtuar té& Krishtérimit.

Sekularistét po ndihmojné gé té cbéhet lidhja midis Europés dhe Krishtérimit, gjé gé shpjegon
spostimin e tyre drejt politikés sé identitetit. Por éshté mjaft e cuditshme té shohésh intelektuale té
krishteré praktikanté gé kapen fort pas njé Krishtérimi identitar gé ckuptiméson veté spiritualitetin gé
ata pretendojné se kultivojné né zemrat e tyre.

E vetmja gjé qé mund té ¢vleftésojé tezén e zhvilluar kétu, dhe gé ka té ngjaré té justifikojé pozicionin
e besimtaréve identitariané, do té ishte njé rikthim masiv né besim dhe né praktikén fetare té krishteré,
dhe kjo si rezultat i aktivizmit té vazhdojné té jené katoliké. Por miratimi i ligjeve dhe imponimi i
simboleve fetare, ta bésh téndin bastin e Paskalit se éshté mé miré té pretendosh té besosh pasi nuk
ka asgjé pér té humbur por vetém fiton duke géndruar né pritje té ndérhyrjes nga Providenca dhe
Shpirti i Shenjté, nuk éshté garanci pér sukses. Mjaft cuditérisht, kéta intelektualé, nga Rod Dreher e
deri te Remi Brague dhe Pierre Manent, jané thellésisht pesimisté, pér shkak se ata jané esencialisté;
ata ngatérrojné kulturén me fené, dhe nuk arrijné té shohin se té dyja ato jané né krizé&, apo sé paku
jané duke evoluar. Ndoshta, ndérkohé gé pritet ardhja e Shpirtit t&¢ Shenjté, do té ishte mé miré gé té
rikuperohej lehtésia e papérballueshme e genies. Né qofté se Europé do té béhet sérish e krishteré,
ajo ka nevojé pér profeté, e jo pér ligjivénés. Por, fare miré mund té rezultojé se profetét nuk jané atje
ku pritet té gjenden.

